
 Manusia tidak pandai, dan boleh dikatakan tidak

tahu sama sekali akan rahsia-rahsia itu, sebab itulah

selalu manusia berlaku curang terhadap sesuatu

kejadian. Bahkan boleh dikatakan manusia tidak 

menghargai kejadian-kejadian yang dijadikan Allah didasar bumi

ini. Itu menjadikan mereka jahil di dalam penyiasatan

alam. Malas untuk mengetahui apa yang sebenar-benarnya.

 Sungguhpun racun itu hanya untuk meracun

semata-mata. Untuk memuaskan rasa dendam mendendam

antara manusia sesama manusia, untuk membela perbuatan

manusia juga, dengan menjahanamkan manusia akhirnya,

ataupun untuk membunuh binatang-binatang yang dianggap sebagai

musuh. Itu adalah kerana manusia itu jahil, sebab

itu ia berani melakukan perbuatan-perbuatan yang kejam dan

dimurkai Tuhan. Bukankah manusia itu adalah sebaik-baik

kejadian dijadikan Tuhan? Mengapa pula manusia lupa

akan asal-asal kejadian dirinya?

 Manusia dijadikan adalah sama, sama tentang jasad,

roh, nafsu, dan tenaga serta lain-lainnya. Tetapi

oleh sebab manusia dengan manusia sendiri mengubahkan

maka terubahlah ia. Bolehlah kita perhati dengan kasar

dan dapat dibahagikan kepada tiga bahagian yang besar.

 Bahagian yang pertama termasuklah di dalamnya manusia yang

bersifat tamak, berlaku curang, berhati buas,

ingin merasa tenaga orang ramai, dengan menurut kehendak

hati, untuk keperluan seorang diri sahaja.

 Tuhan telah menjadikan kejadian manusia ini satu,

serupa bahkan sama sahaja pada mulanya. Tetapi ketika

dilahirkan dia ke dunia, mulalah dididik jiwa baharu

ini dalam lingkungan dengan berkeadaan serba mewah, senang

lenang, limpah makmur. Pendek kata sebarang kehendak,

apa yang dihajati boleh dicipta.

 Akan anak yang berjiwa baharu ini tidak diberinya

lampu untuk dia menyuluh. Kalaupun ada, hanya lampu-lampu

untuk menyuluh kelabaan semata-mata. Bukan lampu-lampu untuk

faedah ramai. Maka terdidiklah jiwa baharu ini di dalam

keadaan serba mewah itu. Terbentuklah jiwa yang masih

suci, bersih, halus dan lembut itu akan

lukisan-lukisan yang diukir oleh kemewahan, tersematlah

lukisan tersebut dengan kemas dan teguh di dalam

lubuk hatinya.

 Manusia ini kerap terjumpa. Dialah yang akan menjadi

pemeras tenaga manusia untuk kepentingan perseorangan.

Jarang-jarang sangat yang menjelma sebagai manusia yang dikehendaki

masyarakat ramai. Memimpin ke jalan terang

bercahaya, penuh dengan untung dan laba, berdaulat dan

sepangkat.

 Jiwa ini akhirnya nanti akan terhindar dari masyarakat

ramai, oleh gerak dan langkah dirinya sendiri, dia

memandang dan berasa dirinya megah dan mulia, tugasnya diam

dalam keluarga kaum atasan, segala perbuatan dan

rancangannya dianggap benar dan betul oleh jiwa manusia

lain yang dilukis seperti mata jiwanya juga, pada

hal yang tidak merasa bagaimana kepedihan jiwa lain

di sebaliknya.

 Inilah yang dikatakan manusia yang hidup menjaga

dan mencari kepentingan dirinya sendiri sahaja.

 Lingkungan manusia yang dijadikan di dalam bahagia

kedua pula. Manusia ini bermula dilahirkan di dalam

suasana riang, penuh kegembiraan serba kesederhanaa

disambut dengan rasa kasih sayang, ditanamkan semangat

dan didikan yang dikehendaki masyarakat ramai.

Bersempadan pula dengan ikutan agama diserukan azan,

tanda syukur kehadrat Illahi, dimasukkan satu daripada

pengajaran dan didikan Islam. Memohonkan limpah dan 

makmur. Pertunjukkan yang cemerlang daripada Tuhan.

 Maka jiwa kecil ini serupalah dengan jiwa-jiwa yang

lain, oleh sebab keadaan pemeliharaan terhadapnya serba

kekurangan, hanya sepatut dan sederhana sahaja,

tetapi diberi pula lampu-lampu untuk panduan hidup dengan

beramai-ramai. Bersesuai pula tunjuk ajar daripada agama

Allah, malahan dijunjung dan disanjung tinggi, menurut

panduan pengikut pedoman  dengan ajaran-ajaran Islam, akan

jiwa ini terlukislah satu lukisan daripada ukiran

yang sebenar-benarnya ukiran. Ukiran yang diterima masyarakat

dan Tuhan.

 Tersemailah bibit-bibit kepentingan hidup beramai-ramai.

Manusia ini kerap kali dapat petunjuk yang benar-benar daripada

Allah, selalu dipandang mulia oleh masyarakat, sungguhpun

hidupnya di dalam rupa kemiskinan ataupun

kesederhanaan sahaja, manusia ini dijadikan oleh Allah

untuk masalah sesama manusia, menjadi satu tujuan 

dan dasar hidup bersama. Bertimbang rasa antara manusia

dengan manusia-manusia untuk manusia.

 Bahagian akhirnya, iaitu dalam lingkungan yang ketiga.

Adalah mula dilahirkan di dalam rupa yang sedih kerana

serba kekurangan. Sebab terlalu menderita dengan

kemiskinan. Maka di dalam lingkungan ini nabi kita Muhammad

(SAW) telah dilahirkan oleh ibunya. Begitu juga pada

Nabi-nabi yang lain - tetapi oleh kerana sabar dan tabah

hati menghadapi sesuatu rintangan hidup, menjalani

bumi Allah, merasa pahit dan maung kekejaman yang

ditimpakan ke atasnya. Oleh sebahagian manusia yan lain,

yang termasuk di dalam lingkungan pertama.  Maka bangkitlah

satu perasaan lain daripada yang lain, meminta dan

memohon kasihnya - tunjuk ajar daripada Allah.

 Perasaan manusia ini terus subur dan meluap-luap

kepanasan, di sini terjadilah perpecahan antara manusia

sesama manusia, kerana manusia ini dijadikan Allah

peda pandangan dan pendapat manusia lain untuk perkakas

semata-mata. Tetapi telahannya itu salah semuanya. Daripada

ini berakhirlah perhubungan-perhubungan manusia dan terdapatlah kelak

dua golongan pada manusia. Golongan yang pertama ialah

manusia untuk pemeras tenaga manusia - manakala golongan

yang keduanya pula iaitu manusia untuk masalah manusia,

manusia itu terhimpit, ditindih oleh kekejaman

manusia lain.

 Maka apabila adanya dua golongan pada manusia, sudah

tentu berlaku dua fahaman pula, dan apabila ada dua

fahaman - mesti pula berlawanan antara kehendak-kehendak sama-sama

mereka, yang satu untuk merampas - buat kepentingan

perseorangan, manakala satu lagi menahani hak-hak mereka

dengan kebenaran, juga apabila ada dua fahaman yang

berlawanan kerapkali pepecahan terjadi.

 Tatkala dunia ini di dalam gelap, belum ada lagi

sedikitpun cahaya-cahaya untuk penghuninya. Maka segala

kekejaman dan kebuasan hati sering kali berlaku,

antara satu puak dengan satu puak. Antara satu bangsa

dengan satu bangsa. Puak mana yang kuat, bangsa mana yang

ramai pengikut-pengikutnya sudah tentu ia akan menang di dalam

perjuangannya. Tetapi adakah perjuangannya itu betul dan

halal di sisi Tuhan?

 Soal ini terjawab manakala dikaji semula.

Tiap-tiap yang hidup pasti akan merasai mati. Segala

perbuatan yang dilakukan, baik atau jahat, ganas dan

kejam, berlaku buas dan curang; kesemuanya ada dengan

balasannya. Kalau baik dibalas baik, manakala jahat

dibalas jahat. Maka sudah tentulah perjuangan-perjuangan itu

tidak diakui Tuhan, bahkan dibenci dan dimurkai

pula.

 Menang sahaja mereka di dalam perjuangan itu. Mereka

tidak sedar atau tidak ingat sama sekali akan

perbuatan-perbuatan yang dilakukan mereka, kejam atau ganaskah?

Segala hukuman hanya menurut nafsu buas, tidak

menimbang rasa, menaruh kasihan, masing-masing menunjukkan

kegahan, kekuatan, loba dan tamak sahaja.

 Di dalam keadaan yang sentiasa bergolak dengan

kecamaran-kecamaran ini, maka diturunkan oleh Allah VXEۊƗQDKX�

ZD�7D¶ƗOƗ�beberapa lampu yang membawa kepada jalan yang

sebenar-benarnya. Jalan atau ikutan pedoman yang diakui

Allah bahawasanya benar. Tetapi kesemuanya ini ditentang, dilawan

oleh mereka kerana tidak dapat persesuaian dengan 

kehendak-kehendak fahaman mereka, dengan perasaan menyekat atau

menghalang perbuatannya.

 Sifat-sifat mereka ini telah mendatangkan kemurkaan Tuhan,

lalu diturunkan beberapa bala atas. Mereka supaya

mereka insaf dan sedar, kembali kepada Tuhan yang

sebenar-benarnya, jangan salah fahaman dan ikutan,

mendapatkan satu tujuan. Diturunkan pula beberapa

orang pemimpin yang bijak. Membawa pengajaran-pengajaran yang

berguna- iaitu Nabi-nabi, kesemuanya ini dapat tentangan

hebat daripada pihak yang telah sesat itu.

 Dengan kesungguhan Nabi-nabi itu memimpin manusia yang

tersesat itu, walaupun dirinya sendiri di dalam bahaya,

tetapi dia sabar, tekun dan tabah hati, kerana ia

dijadikan untuk Allah dan manusia, dilahirkan daripada

lingkungan yang serba kekurangan dan kemiskinan,

bukan dijadikan untuk kepentingan diri sendiri,

lebih tepat lagi dikatakan faedah perseorangan. Maka dengan

ini ia berazam akan menunaikan kehendak-kehendak manusia dan

Tuhan, sebab ia sendiri merasa kepahitan dan

jerih pedihnya ditindih oleh sebahagian manusia. Akhirnya

setelah menempuh azab sengsara, maka berjayalah cita-cita

manusia, dapat sambutan daripada manusia, sambutan itu

dipakai hingga sekarang oleh manusia yang tahu akan

dirinya bahawa dijadikan, bukan hanya menjadi.

 Apakah sambutan-sambutan yang dipakai dan diikuti itu?

Jawabnya sudah ternyata pada manusia yang mengikutinya,

tahu bahawasanya ialah agama. Adakah kesemua agama

betul dan terpakai oleh Allah?- Tentulah tidak, hanya

satu sahaja, tidak dua atau tiga, iaitu agama

Islam, agama yang sebenar-benarnya.

 Akan sekarang ketahuilah, bahawa yang mana hak-hak

manusia yang sebenarnya dan yang mana pula lingkungan

manusia yang sebenarnya manusia untuk manusia. Tegasnya

lagi, manusia dijadikan adalah di dalam Rupa dan 

bentuk yang sama.


